
صدر محترم 

میں اب ایک مختلف نوعیت کے خدشات کی طرف آتا ہوں جن کا غیر ممالک میں اظہار کیا گیا ہے اور یہ امریکہ کی 
بیرونی ممالک میں انڻیلیجنس کی معلومات اکڻھا کرنے پر مرکوز ہیں ۔ جیسے میں نے پہلے نشاندہی کی کہ جب 

انڻیلیجنس کی معلومات اکڻھا کرنے کی بات ہوتی ہے تو امریکہ کی ایک منفرد ذمہ داری بنتی ہے۔ ہماری صلاحیتیں نہ 
صرف ہماری قوم کی حفاظت کر تی ہیں بلکہ ہمارے دوستوں اور اتحادیوں کا بھی ان سے تحفظ ہوتا ہے۔ تاہم ہماری 

کوششیں اسی صورت میں کارگرہوں گی جب دوسرے ممالک کے عام شہریوں کو یہ اعتماد ہوگا کہ امریکہ ان کی نجی 
معلومات(پرائیویسی) کا بھی احترام کرتا ہے۔ ہمارے قریبی دوستوں اور اتحادیوں کے راہنماء یہ بات جاننے کے 

مستحق ہیں کہ جب بھی میں کسی خاص مسئلے پر ان کا مؤقف جاننا چاہوں گا کہ تو ان کی نگرانی کرنے کی بجاۓ 
میں ڻیلی فون اڻھا ؤں گا اور ان سےبات کرلوں گا۔ بالفاظ دیگر، اب جب کہ ہم اپنے ملک میں  سلامتی اور نجی 

معلومات میں توازن قائم کرنے جارہے ہیں تو ہماری عالمی قیادت تقاضہ کرتی ہے کہ ہم اپنی سلامتی کے تقاضوں  
کو، اعتماد بحال رکھنےاور دنیا بھر کے لوگوں اور راہنماؤں کے مابین تعاون کو برقرار رکھنے کی اپنی ضرورت کو 

متوازن بنائیں۔   

اسی وجہ سے  میں نے آج جو نیا صدارتی حکم نامہ جاری کیا ہے اس میں یہ واضح طور پر بتایا گیا ہے کہ جب 
بیرونی ممالک میں نگرانی کی بات آتی ہے تو ہم کیا کرتے ہیں اور کیا نہیں کرتے۔ ابتدا، یہ حکم نامہ بالکل واضح کر 

تا ہے کہ عام لوگوں کی ای میلوں یا ڻیلی فون کی گفتگوؤں کا اندھا دھند جائزه لینے کی بجاۓ،امریکہ مواصلاتی انڻیلی 
جنس کو قومی سلامتی کے جائز مقاصد کے لئے استعمال کرتا ہے۔  میں نے یہ بھی واضح کردیاہے کہ امریکہ تنقید یا 

اختلاف راۓ کو دبانے یا لوگوں کو نقصان پہنچانے کے لئے، انڻیلی  جنس معلومات اکڻھی نہیں کرتا۔ یہ انڻیلی جنس 
معلومات نسلی، صنفی، یا جنسی رحجان یا مذہبی عقائد کی بنیادوں پر بھی اکڻھی نہیں کی جاتیں۔  ان معلومات 

سےامریکی کمپنیوں یا تجارتی شعبوں کو مسابقاتی فائده نہیں پہنچایا جاتا۔   

جہاں تک بڑی تعداد میں مواصلاتی انڻیلی جنس اکڻھی کرنے کی بات ہے تو امریکی سراغرسانی ادارے اس طرح کے 
ڈیڻا کو سلامتی کی خاص قسم کی ضروریات کو پورا کرنے کے لئے استعمال کرتے ہیں۔ ان ضروریات کا تعلق 

غیرملکی جاسوسی کے خلاف دفاع، انسداد دھشتگردی، تباہی پھیلانے والے ہتھیاروں کا انسداد،انڻر نیٹ کی حفاظت 
(سائیبر سیکیورڻی)، اپنے اور اتحادیوں کے فوجی دستوں کی حفاظت، بین المملکتی جرائم کا مقابلہ اور عائد شده 

 پابندیوں سے کسی کا اپنے آپ کو بچانے سے، ہوتا ہے۔

میں نے، اس حکم نامے میں امریکی عوام کو حاصل خاص قسم کے تحفظات کا اطلاق بیرونی ممالک کے عوام پر 
کرنے کا بے مثال قدم اڻھایا ہے۔ میں نے ڈی این آئی کو ہدائت کی ہے کہ وه وزیر انصاف کی مشاورت سے ایسے 



حفاظتی اقدامات تیار کریں جن سے ذاتی معلومات کو رکھنے کی مدت محدود ہوجاۓگی اور ان معلومات کے استعمال پر 
بھی پابندیاں ہوں گی۔ 

اصل بات یہ ہے کہ دنیا بھر کے لوگوں کو علم ہونا چاہیے کہ قطع نظر ان کی قومیت کے، امریکہ عام لوگوں کی، جو 
ہماری سلامتی کے لئے خطره نہیں ہیں، جاسوسی نہیں کر رہا۔ ہم اپنی حکمت عملیاں اور قوائد بناتے وقت نجی معلومات 

کے بارے میں ان کے  خدشات کو مدنظر رکھتے ہیں۔ اس کا اطلاق غیر ملکی قائدین پر بھی ہوتا ہے۔ اس مسئلے کو قابل 
فہم توجہ ملنے کی حقیقت کے پیش نظر، میں نے انڻیلی جنس کے لوگوں کو واضح الفاظ میں بتا دیا ہے کہ جب تک 
قومی سلامتی کا کوئی مجبورانہ  مقصد نہ ہو تو ہم اپنے قریبی دوستوں اور اتحادیوں کے ملکوں اور حکومتوں کے 

سربراہوں کے مواصلات کی نگرانی نہیں کریں گے۔ میں نے اپنی قومی سلامتی کی ڻیم اور انڻیلی جنس کے لوگوں کو 
ہدائت کی ہے کہ وه اپنے ہم منصبوں کے ساتھ مل کر کام کریں تا کہ ہماری رابطہ کاری اور تعاون کو ایسے طریقوں 

سے وسیع کیا جاۓ جن سے آگے بڑہنے کا اعتماد بحال ہوسکے۔ 

اب ایک بات میں واضح کردوں: ہمارے انڻیلی جنس ادارے عام شہریوں کے برعکس دنیا بھر کی حکومتوں کے عزائم 
کے بارے میں معلومات ایسے ہی اکڻھی کرتے رہیں گے جیسے ہر کسی قوم کا انڻیلی جنس اداره کرتا ہے۔ ہم اس لئے 
معافی نہیں مانگیں گے کیونکہ ہمارے ادارے زیاده موثر ہیں۔ تاہم ان ملکوں اور حکومتوں کے سربراہوں کواس بارے 

میں پراعتماد ہونا چاہیے جن کو ہم حقیقی شراکت کار سمجھتے ہیں اوران کے ساتھ  قریبی طور پر کام کرتے ہیں۔ ہم ان 
کے تعاون پر انحصار کر تے ہیں۔ جن تبدیلیوں کا میں نے حکم دیا ہے ان کا مقصد یہی ہے۔     

آخر میں، ان اصلاحات کی پیروی کی یقین دہانی کی خاطر جس طرح ہماری حکومت ترتیب دی گئی ہے اسمیں، میں 
کچھ اہم تبدیلیاں  کر رہا ہوں۔  ڻیکنالوجی اور مواصلاتی انڻیلی جنس سے متعلقہ مسائل کے بارے میں ہماری سفارت 
کاری میں ربط  پیدا کرنے کے لئے، وزارت خارجہ ایک اعلی عہدیدارنامزد کرے گی۔ جن نئے نجی معلومات کے 

تحفظات کو بہتر بنانے کا جو اعلان میں نے آج کیا ہے اس پر عمل درآمد  کرنے کے لئے ہم وائٹ ہاؤس میں ایک اعلی 
عہدیدار تعینات کریں گے۔ غیر ملکی  قانونی اعانت کی درخواستوں سے نمڻنے کے عمل کو مرکزی بنانے اور بہتر 

کرنے کے لئے، میں وسائل  مہیا کروں گا۔  اپنے غیرملکی شراکت کاروں کی  جرائم اور دہشتگردی کے مقابلے میں مدد 
  کرنے کے لئے ایسا کرتے ہوۓ،ہم اپنے نجی معلومات کے اعلی معیار کو بھی قائم رکھیں گے۔

